
nes Geyman . Idem Anno 1528 . nominatur in literis
Jo annis de Revellis Epifcopi Viennensis , quibus
memoratae Ecclefiae novum praeficit facerdotem . Gey-
mano in Magiftratu fucceffit Wolfgangus Prannt-
ner , qui Ferdinandi I. Rom . Regis Camera aulica

Juperintendens erat ; ut fcribitur in inftrumento Anno
15 3 9. 10 . Januarii confe&o ; quae omnia habentur in Ta¬
bulario Coli . Graec. S.J.

Anno 1513 . hofpitalariae domui , quae a facultate
Artiftica extra Stubarum portam , graffante faepius epide¬
mica lue , ingenti Academiae alumnorum bono ab anno
1494 . extru &a fuit , S. Sebastiani Sacellum adje-
<ftum eft. Primus lapis quinto die Aprilis per Reve¬
rendum in Chrifto Patrem , ut a&a loquuntur , Praepofi-
tum ad S. Stephanum , ftudiique Viennensis Cancel¬
larium jadtus eft. Haec habe ex ConJp.HiJi . Univ . Vienn.
P . Ilpag . 82.

CAPUT  XVI.

De Epifiopis Viennenfibus.

T
J  am dudum proprios VIENNA Epifcopos nafta eft;
ut fuis annis notavi : fub annum 482 . Mamertinum *

U 2 fub

fub initium feculi noni Ratfredum ; quamvis autem de
horum Succefloribus certi nihil habeamus , Innocen¬
tius tamen III. ante annos quingentos feptem & quinqua¬
ginta jure quafi poftliminii Epifcopalem VIENNAE
fedem reftituere decrevit , ut difcitur ex ejus literis apud
Baluzium T . IL L . X . Epift . Innocentii III . fuperius
cap. XI . addudis . Hujus voluntatem rerum converfio-
ne tunc impeditam implevere demum feculo decimo
quinto Paulus II. & Sixtus IV . fummi Pontifices . Se¬
quentium igitur Viennensium Antiftitum feriem -ex
Confpedu Hiftoriae Univerfitatis noftrae fub oculos po¬
nimus.

ANNUS 1480.

Ecclefia D . Stephani , quae ab anno 1360 . Col-
legiata fuit , anno hoc Cathedralis ( obtentis jam ante¬
hac eredionis a Paulo II. anno 1468 , aliis item a Six-
to IV . anno 1475 . literis ) efi: publicata , atque non
VIENNA minus , quam Univerfitas a jurisdidione fa-
cra Patavienfis Epifcopi exempta eft. Hifl . Un. Vienn.
P. II pag. s 1.  Juverit hac fuper re audire Ada Facul¬
tatis Artifticae de Anno 1580.

„ In Vigilia S-Matt h mi coram congregata Univer-
„ fitate expofuerunt Oratores Caefareae Majeftatis ; quod
„ Dominus Imperator omnino vellet , ut in futurum tota

Uni-

„ Univerfitas , & fmgula ejus fuppofita , pro Ordinario fuo
„ recognofcerent praeficiendum Ecclefiae Viennensi,
„ quae Dominica praecedente cum magna folemnitate pro
,, Cathedrali erat promulgata , juxta tenorem Bullarum
„ Apoftolicarum . Erat tunc folemnis proceflio,cui &
„ Univerfitas interfuit ad defiderium Caefareae Maje-
„ ftatis,eo modo,quo intereft proceftioniin die Corpo-
„ ris Chrifti . Propofuerunt item praefati Oratores , &
„ volebant nomine Domini Imperatoris , quatenus Uni-
„ verfitas demandaret his ,qui in caufis quibusdam patro-
„ cinati funt in Confiftorio Patavienfi , ut in futurum ab
„ hujusmodi defifterent in VIENNA ;coram tamen Offi-
„ ciali Ecclefiae V iennensis id facere poffent , & in ejus
„ Confiftorio . Haec pofteaquam funt propofita,Reftor
9, ad quorundam confilium ftatim refpondebat :quod Uni-
„ verfitas velit , ficut debet , obtemperare defiderioCae-
„ fareae Majeftatis. Pag , 31. Z? 32 . Partis II.

Primus itaque omnium anno hoc a Friderico Cae-
fare Urbi Viennensi , atque Ecclefiae Antiftes datus
eft Leo de Spauer , dignus eo honoris gradu , tum
ob generis in Tyroli fplendorem , tum ob infignia virtu¬
tum ac doftrinae decora , qui fub ea tempora Curionis,
non procul VIENNA , munere fungebatur . Pag . 32.

Eodem hoc anno nominatum a Friderico Caefare
primum Cathedralis Capituli Praepofitum , Thomam
de Cilia , in Conftantienfi Ecclefia eadem dignitate

U 3 fui-



fulgentem , tum A &orum Facultatis Philofophicae liber,
cum vetuftse Canonicatus Viennensis tabulae edocent.
Et quoniam haec non parum ad rem 'praefentem faciunt;
libuit communicatum a Reverendiflimo & Magnifico ad
D .Sterhani Canonico , utriusque inaugurationis docu¬
mentum iffchic recitare:

„ Anno Domini millefimo , quadringentefimo , o&o-
„ gefimo , decima feptima die Sept ., quae erat Dominica
„ Sexta decima poft Pentecoften , & celebris etiam S.
„ Lamberto Martyri & Epifcopo Trajeft ., coram Re-
„ verendiffimoin ChriftoPatre, & D . Alexandro Fo-
„ rolivienfi Epifcopo , & Sedis Apoltolicae cum poteflate
„ legati de latere Legato ;coram & alio Legato ,qui gratia
„ SaLburgenfis Ecclefiae miftusfuerat , celebrata eft publi-
„ catio Eredionis Ecclefiae Collegiatae noftrae Wien-
„ nensis in Cathedralem hoc ordine :Alexander Le-
„ gatus , ubi indutus eft , cum 16 .Diaconibus , & toto Cle-
„ ro , & populo , fe pofuit fuper feliam ante altare fummum,
„ alium Legatum fecum aftumens ad latus non indutum ve-
„ ftibus facris ; poftquam per Notarios , in praefentia
„ Confiliariorum Sereniffimi Domini Imperatoris Fride-
„ rici III. requifituseft ad publicandum Apoftolicas Bul-
„ las : eis acceptis reverenter , per fuum Scribam eas cla-
„ re , & publice legi fecit ad laudem Dei , & honorem
„ Imperatoris . Dein requifitus iterum ad inftantiam No - •
„ tariorumpro D . Thoma de Cilia , ut eum Praepofi-

„ tum didae Ecclefiae declaret nominatum , & admiflfum;
,, quod & fadum eft. Dein furgens Legatus proceffior
„ nem per Ecclefiam & urbis bonam partem celebravit,
„ fequentibus Epifcopo Strigonienfi , tunc Adminiftratore
„ hujus Ecclefiae, & Legato Apoftolico alio , & Baronum
„ & Procerum nobili caterva . Univerfitas quoque a latere
„ proceffionis Ecclefiafticse in Scholaribus , Baccalaureis,
„ Magiftris , atque Dodoribus ornatiffime inceffit. Et ei
„ proceffioni de mandato Principis omnes Religioforum
„ Ordines devotiffime interfuerunt . Et ubi reditus ad Ec-
„ clefiam fadus eft , juftit ambas Bullas , quae ex utraque
„ parte per Notarios publice portabantur , ad valvas por-
„ tse Aquilonaris fub turri nova affigi : deinde ad altare
„ fummum Miffam de Spiritu Sando folemniffime decan-
„ tavit . „ Pag . 32 . ^ 33.

Nota : Supra memoratum Epifcopum , redius Ar-
phi -Epifcopum Strigonienfem , fuifle Jo annem Ale-
mannum , feu Vratislavienfem didum , Adminiftrato-
rem Collegiatae Ecclefiae Viennensis ab anno 1477.
fubinde creatum Archi -Epifcopum Salisburgenfem . Obiit
1489 . Ita habetur in parte Ih Archi - Epifcoporum
Strigonienfium Nicolai Schmitth S. J. pag. 3,4.  y.
6.  &fc.

Catalogus Epifcoporum Viennensium typis vul¬
gatus conjicit ad annum 1485 -primi Viennensium An-
tiftitis Leonis de Spauer obitum , atque eidem ad infu¬

las

las fuffe&um Bernardum de Rhor , Archimyftam
antehac Salisburgenfem , quo munere fe anno 1482 . ab¬
dicaverat . Ad hunc igitur annum 1485 . fi referenda
eft Bernardi ad Viennensem Episcopatum a Fri-
derico Caefare denominatio , eundem adhuc vivo Leo¬
ne , jam ab anno refignationis fuae Adminiftratorem
Epifcopatus Viennensis conftitutum fuiile eft necefle.
Aperte enim AftaPhilofophica ad annos 148 3.& 1484.
eundem Bernardum de Rhor Adminiftratorem Epi¬
fcopatus Viennensis nominant . Conjp. Hiftor . Univ.
Vienn . pag . 4J.

Eodem anno 1485 . Bernardus de Rhor Vien-
nenfi Epifcopatu rurfus excidit . Capta enim VIEN¬
NA a Mathia Rege , Urbem , Infulasque deferuit:
quibus Urbanus Agrienfis Antiftes , Mathial Regis
Ecclefiaftes , & Quaeftor admotus eft. Ibidem. Ber¬
nardus obiit Titmaningae Anno 1487 - 21 . Martii,
retento femper Archi - Epifcopi Salisburgenfis nomine.
Hansiz . T . II. Germ . Sacr . pag . 531.

Anno 1490 . Vivente adhuc Mathia Rege e vivis
abiit Urbanus Antiftes Viennensis . Eidem a Rege
Hungaro in fucceflorem datus Joannes , Vefprimienfi
jam infula clarus , Vir ingenti Zelo praeditus . Prae¬
fuit Adminiftrator , quo eum nomine Afta Univerfitatis
compellant,annos fere novem , donec anno Salutis 1498.
fatis conceftit . Pag . si . Conjp. Hiji . Univ . P II.

Anno

Anno 1498 - ad infulam Viennensem nominatus
Bernardus Baro a Pollheim . Refert tamen Catalo¬

gus Viennensium Epifcoporum , virum & virtute & li¬
teris inftgnem, nunquam fe Epifcopum , fed Adminiftrato-
rem duntaxat Viennensis Tiarae dici voluiffe Pag . 61.

Quamvis vero idem Catalogus Epifcoporum Vien¬
nensium , geftam infulam Bernardi a Pollheim ad
annum usque 1513 . differat , reftius tamen cum non-

•nullis arbitror , eundem fuprema fata anno 1503 . obiif-
fe , atque ab obitu per decem omnino annos Ecclefiam
Viennensem Antiftite vacaiTe. Ejus rei fidem An¬
nales Philofophici aeque, ac Theologici apertam faciunt;
dum per annos iftos identidem meminere : fidem Epifio-
palem vacajfe, vacante fede plures cum Officiali ad S. Ste-
phanum fuijfe controverfias;  faepius etiam nonnullas li¬
tes decifas , ea tamen adjetta claufula : citra tamen prae¬
judicium futuri Ordinarii , atque Eccle/ia Catbedralis S.
S.tephani Epifcopi . Pag . 69 . Vide etiam paginam 82.
de anno 1513-

'Anno 1513,  pofteaquam decem fere annos Dioe-
cefis Viennensis vacaffet Antiftite , datus eft eidem
Epifcopus Georgius a Sclavonia , feua Slatkonia,
Carniolus Labacenfis , Adminiftrator antehac Petinen-
fis , Caefari Maximiliano a confiliis , & facris con¬
cionibus . Pag . 82.  Praefuit Ecclefiae Viennensi ma¬
gna cum laude annis novem . Pag . 83 .

Notit . Vindob.  X Anno



Anno 1522 . VI . Cal . Maji finem vitae impofuit Re-
verendiffimus VIENNALEpifcopus Georgius a Scla-
vonia : ut proinde rurfum minus refte annum fequen-
tem obitus ejusdem ftatuifle nonnulli videantur ; cum
jam anni infequentis feptima Februarii in literis a Fer-
dinando I. Archiduce datis Petrus Bononius Vien-
nenfis Epifcopatus Adminiftrator nominetur : idque fatis
aperte confirmat Epitaphium , quod etiamnum in aede
Divi Stephani penes altare Divi Brictii nunc S. An¬
tonii extat , ut fequitur:

Georgius a Slatkonia , Natione Carniolus La -
bacenfis civitatis , hujus templi Pontifex , & Petinenfis
Adminiftrator . Divi Maximiliani Cafaris Auguftif-
Jimi a Conjilio , Arcbimujicusque . Vir Pientiffimus , Mo-
defliffimus , Integerrimus f qui in ornando Epifcopatu Vien-
nenfi omnes Antecejfores fuos facile Juperavit . Vivus fi-
hi hoc Monumentum fieri curavit . Anno Salutis M . D.
XXU . fexto Calendas Maji . Vixit annis LXVI . Men -

fe Uno , Diebus Quinque . Vide pag . 114 . & iif.
Anno 1522 . accerfitus eft Georgii in locum ad

Viennenses Infulas Reverendiffimus Dominus Petrus
Bononius (Ughello Bonomius ) Tergeftinus Anti-
ftes , & fupremus aulae Ferdinandi Archiducis Can¬
cellarius , qui easdem , quemadmodum ex Aftis Uni-
verfitatis colligere eft , non nifi Adminiftratoris nomine
ad anni usque fequentis menfem circiter Auguftum fum-

ma cum laude geftavit , ut in Adis laudatis lego : Cum
Univerjitatis nomine anno 152 3 . decima Julii plura de
controverjia Univerjitatis , apud Reverendiffimum Pe¬
trum Bononium tranarentur , is refpondit : fe jam
non pojje cum Univerfitate contendere ; cum effet tantum
Adminiftrator , nec habeat confirmationem aJede Apojlolica;

fed ageret Adminiftratorem Principis . Pag . iif.  Un¬
de ad fuam fedem reverfus , & Tergefti anno adhuc
1546 . vixiffe a Lazio coaevo perhibetur Rer . Vienn.
L . II. cap . 4.

Anno 1523 . Non diu ab abitu Petri Bonomii
vacavit Ecclefia Viennensis ; nam paucos poft men-
fes eidem praefedus eft Joannes a Revellis , Cano¬
nicus ad S. Stephanum , ac Ferdinando Archiduci
ab eleemofynis , & confeffionibus. Eodem enim anno
hoc , ac menfe non nifi uno alterove a difcelTu Bonomii
Epifcopum Viennensem Joannem effe denominatum
vel inde conftat , quod menfe Julio anni hujus Petrum
Bonomium VIENNAE adhuc fuiffe Ada Univerfitatis,
fuperius relata , teftentur ; Joannem autem a Revellis
jam menfe Novembri , anni itidem praefentis , fuiffe An-
tiftitem datae ejusdem adUniverfitatem literae fatis decla¬
rent . Praefuit annis fere odo : nimirum usque ad an¬
num 1531,  quo ad mercedem in coelum eft evocatus.
Pag . 118•

X a Anno

Anno 1531 , fublato e vivis Joanni de Revel¬

lis , VIENNAi in Epifcopatu fucceflit Joannes Fa¬
ber , natione Suevus Leutkirchenfls; non Univerfitatis
modo noftrae , fed & Ecclefiae totius magnum lumen,
& ornamentum . Accerfitus primum a Ferdinando ,
confcientiae fuae arbiter , & ab intimis confiliis effe ju¬
betur ; tum ad vacuam Paftore Viennensem Eccle-
fiam admotus , eidem zelo , pietate , do &rina , decem
fere annis praefuit : Adminiftrator fimul Epifcopatus
Neoftadienfis . In id prae reliquis intentus , ne Vien¬
nam fenariorum venenum amplius corriperet, cor-
reptique avitae Religioni reftituerentur . Obiit Anno
1541. Pag . 146. £5* 147.

Jam Epifcopus tranfcripfit optimorum librorum fu-
pelle &ilemStudioforum pauperum adDivumNicoLAUM
Collegio : donationem fuam hifce verbis exprimens:
Donamus Collegio noftro apud  S. Nicolaum , ordinamus-
qiiey ut in perpetuum fiudentibus ujui fit , juxta ftatuta,

prafcripta noftra. A&um VIENNJE 1. Septembris
anno 1S40. Ibidem pag. 147.

Anno 1541.  viduae ab obitu Jo annis Fabri , qui
in hunc annum inciderat , jacebant Infulae Viennenses;
donec eas ReverendiffimusFRiDERicus Nausea , Blan-
ciampi in Franconia natus refumeret , quibus fuftinendi»
ipfos quatuor annos Fabro antea Coadjutor datus erat.
Magnum inter eruditos aeque., ac fidei orthodoxae pro-

pu-

pugnatores Nomen . Theologiae enim ac Legum Dolo¬
rem , deinde Ecclefiaden Moguntiae , Ferdinandus
Romanorum Rex ad fe advocatum fibi primo ede juffit
a confiliis , & concionibus , tum anno hoc Viennen¬
sem Epifcopum . Vir ea etiam in dignitate Apodolicus,
qui pro Domo Dei , & reducendis ad ovile Chrifli er¬
rantibus nulli pepercit labori ; verbis potens , & libris,
quos & Chriftiana eruditione , & fidei foliditate praedan¬
tes longo ordine recenfet Posse vinus . Interfuit dein¬
de fidei Catholicae propugnator Concilio Tridentino fub
Julio III. anno 155 1. , ubi etiam , ut dicetur , facris la¬
boribus immortuus ed . Pag . 163.

Anno 1552 . 6. Februarii Tridenti mortuus ed Re-
verendiffimus Viennensium Antides Fridericus
Nausea . Funus ejus VIENNAM delatum , 26 . Fe¬
bruarii in aedes S. Stephani ante medium templi altare
fummis cum ceremoniis ed fepultum . Vifitur etiamnum
eo in loco marmor cum fequenti infcriptione:

D . FRIDERICVS NAVSEA EPISCOPVS
VIENNENSIS ANNO M . D . Llf.

Aliud infra aram D . Catharin ê Virginis Proto-
Martyris , in ejusdem templi columna epitaphium eidem
eredum ed pod annos odo , e tabula lignea , in qua
ejus effigies e pulpito facro ad populum dicentis colori¬
bus exprefla , fubjeda hac epigraphe:

X 3 Revc-

Reverendiffimo in Chriflo Patri Friderico Naufea ,
Epi/copo Vienn . , qui vita momentanee Tridenti in Conci¬
lio defunQus , inde translatus , hic fepultus eft.

Antonius Mugliz pcceffor pojuit
Anno Domini M D . LX.

Dominus ad judicium veniet . Efaia 3.
Poenitentiam agite . Ezech . 18.

Catholicum pavi populum fic Naufea verbo,
Ut pax Ecclejia toto floreret in orbe;
Pars ideo fimi Concilii , major que Tridenti:
OJJa Vienna tenet fed Prafilis abdita cbari .

Pag . 188 , ^ 189 -

Poft mortem Friderici , i 3. fubinde Februarii , a
Neoftadienfi Ecclefia ad Viennensem Epifcopatum
evocatus eft Christophorus Wertwein , Alfata
Pforzheimenfis , Ferdinando Regi a confcientiae con-
filiis. Vir fpei maximae; nili eum citius , quam crede¬
batur , invida fata eripuiffent : altero fiquidem ab inito
Epifcopatu anno , humanis eft ereptus . Pag . 189.

Anno 1553 . A <fta Burfae Rofae memorant triftem
Univerfitatis ja&uram Reverendiflimi in Chrifto Patris
Christophori Wertwein Epifcopi Viennensis ,
nec non SS. Theologiae Do &oris , Ferdinando quon¬
dam Regi a concionibus fimul , eleemofynis , & con-
feffionibus , qui anno hoc 20 . Maji hora 6. matutina fa-

tis urgentibus fedem fuam deferuit . Vacavit ab ejus
obitu Epifcopalis fedes annos fere quinque , ad annum
nempe 1558 - Pag . 191.

Anno demum 1558 - in vacantem jam in annum
quintum Epifcopalis Viennensis Ecclefiae fedem
Reverendiffimus Antiftes D . Antonius Mugliz
(ita enim ex Univerfitatis Adis Ederus cum Lazio
coaevo colligit , adverfus eorum opinionem , qui An¬
tonium eodem , quo Christophorus obiit , anno
Antillitem VIENNAE datum prodiderunt ) collocatus
eft. Hic in Univerfitate noftra literis Adolefcens ex¬
cultus eft ; fupremus deinde & Generalis Dominorum
Crucigerorum cum rubea ftella per Poloniam , Mora-
viam , & Bohemiam Magifter effedus . Quo in hono¬
ris gradu , cum ftrenuus fidei & Religionis aflertor au¬
diret , a Ferdinando I. Caefare ad Viennensem In¬
fulam evocatur . Praefuit indefefius Ecclefiae fuae
Pallor quadriennio ea commendatione , ut anno 1562.
ad Archi -Epifcopalis honoris gradum Pragae evehere¬
tur . Inde Ferdinandi Caefaris nomine Concilio Tri-
dentino Orator adelle julTus elt : cui etiam usque
dum terminaretur , interfuit . Redux e Concilio , Pra-
genfem rexit Metropolim fumma cum laude ad an¬
num usque 1580,  quo meritis & annis gravis vivere
defiit. Pag . 206.

Anno

Anno 1562 . Translato a Viennensi Cathedra

ad Pragenfem Archi - Epifcopatum Antonio Mugli
z 10, in ejus locum Viennensis Adminiftrator de-
fignatus eft Urbanus Gurcenfis Praefui , qui praeter
Ecclefiam fuam , Viennensem quoque gubernavit ad
annum usque 1574 - Charus adeo Auftriacis Principi¬
bus ; ut Ferdinandus I. aeque ac Maximilianus II.
Imperatores fibi eum a confiliis habere , Palatinique Co¬
mitis munus gerere voluerint . Carolus vero Archi-
dux , & Austrine Interioris Dominus in intimum Con
filium adle &um , e pulpito quoque Ecclefiaften Aulicum
non fine approbatione audierit . Pag . 211 . & 212.

Anno 1574 . a Maximiliano II. Caefare Epifco-
pus Viennensis nominatus , fequente vero a Grego-
rio XIII . confirmatus , atque a StephanoFejerkovio,
Vefprimienfi Epifcopo , confecratus eft Joannes Ca-
sparus Neub .eck , Friburgi Brifgojae natus ; patria in
urbe e facro fimul ac fcholaftico pulpito antea Doftor,
ac a geftis ibidem Reftoris infignibus , titulisque clarus.
Viginti omnino annos inter labores plurimos pro Reli¬
gione Catholica , tutandisque Ecclefiae Romanae facris
indefefte defudavit ; cum 28 . Augufti Anno 1594 . pie,
ut vixit , in Domino obdormivit . P . III . Confp. Hlftor.
Univ.pag. 68 .

Anno 15 98 . vacanti jam inde ab anno 15 94 . Vien¬
nensi Epifcopatui a Rudolpho Caefare Adminiftrator

datus

datus is ipfe , qui & Praepofiti ad S. Stephanum , &
Cancellarii apud Univerfitatem , & Officialis in curia
Paflavienfi , & Adminiftratoris Neoftadienfis Epifcopa-
tus , Confiliarii denique , facrique apud Caefarem Oratoris
munere fungebatur , Reverendifiimus Melchior Kle-
selius ; Anno tamen non nifi 1602 . Infula ei ab Apo-
ftolica fede confirmata eft. P 111. p . 74.

Anno 1616 . Purpuratos inter Patres ad poftulatio-
nem Caefaris Mathi ê a Paulo V . i i.  Aprilis adle&us
eft Melchior Kleselius : e manibus Cardinalis Fran-
cisci - Dietrichsteinii Purpuram , Galerumque Cae-
fare coram , Pragae 29 . Junii accepit . P . 111. Hiftor.
Umv.pag. 104 . iof.

Anno 1630 . magno bonorum omnium lutftu , vi¬
tam claulit Eminentiffimus Cardinalis Melchior

Kleselius i 8 . Septembris ; poftquam variam inter
fortunam fibi femper conflans vixiffet annos feptuaginta
feptem , & pari animo Sacramentis omnibus munitus , fub
horam nonam no&is mortem Neoftadii excepiflfet. Na¬
tus erat VIENNAE anno 1553 . Dedu &um Eminen-
tifiimi funus Neoftadio , ad Scotenfem Ecclefiam com-
pofitum ; dum folemni ritu , fiinebriquepompa Ecclefiae
Cathedrali Divi Stephani  17 . Novembris eft illatum.
Pag. 189•

Notit . Vindob. Y Man-

Mandatum terrae corpus ante aram B. Virginis in
Sacello ejusdem maximo , lapide fepulchrali fubje&am
praeferente infcriptionem:

Reverendus Dominus Melcbior Klefelius , Viennenjis
Auflriac : cum ab invi &ijjimo Cajare Rudolpbo Anno M.
D . LXX1X . proprio motu in Prapojitum San &a Cathe-
dralis hujus Ecclejia publicareturejusdem pari benignita¬
te in Epifcopum Anno M . D . XC . VIII . XXIV . Januarii
die proclamatus . Injuper a Paulo V fummo Pontifice A-
poflolici Condonat oris titulo in/ignitus , multis ac variis
pro Ecclejia Dei , Cbrijiiana Republica fufieptis labo¬
ribus confe&ns , Deo animam reddidit Anno M . DC.
XXX.

Appendit fubinde meritiffimo praefuli Celfiffimus
fucceifor Antonius de Wolffrath Epitaphium
aliud , rubro alboque marmori incifum ad cornu ejusdem
altaris finiftrum , quod brevi compendio meritorum ilia-
dem comprehendit:

MONVMENTVM
EMINENTISSIMO ET REVERENDISSIMO

PRINCIPI
ET D .D .MELCHIORI S. R . E . TIT . S. MARLE

DE PACE PRESBYTERO
CARDINALI KLESELIO,

EPISCOPO VIENNENSI , ET NEOSTADIENSI.
AV-

AVGVSTISSIMI IMPERATORIS MATHLE
ARCANORVM

CONSILIORVM DIRECTORI.
HERESVM PERSECVTORI.

RELIGIONIS CATHOLICE HIC LABENTIS
RESTAVRATORL

MAXIMIS P. P. ET 1MP. ROM. OB EXCELSAS
INGENII AC NATVRE DOTES AD SVMMAS

RES ADHIBITO,
ELOQVENTIA , CONSILIIS , L1JGATIONIBVS,

ET INGENT1BVS FACTIS PER ORBEM
CHR1STIANVM CLARISSIMO,

QVIVTRAQVE FORTWA DOMITA , EXACTIS
VITE ANNis lxxvii.

EPISCOPAlVS VIENNENSIS XXXVI. rectius XXXII.
COELO JAM MATVRVS , FACVLTATES SVAS

A DEO SIBI COMMISSIS ECCLESIIS,
CORPORiS VERO EXUVIAS , MERITORVM

SVORVM DEINCEPS
GLORIA VESTIENDVS , MORTI LVBENS

CESSIT.
DIE XVIII. SEPTEMBR . CID. O . C.XXX.

HiC AD ARAM B. V. M. SEPVLTVS.
ANTON1VS

EJVS IN EPISCOPATV VIENNENSI
SVCCESSOR,

Y 2 IN-

INVICTISSIMORVM CAESAR VM
FERDJNANDI R. ET TERTII

CONSILIARIVSINTIMVS , PRASVLI
A 5TERNA MEMORIA DIGNISSIMO

PIE POSVIT.
Pag.i <)3.& 194.

Anno 1631.  ex nominatione C se faris vacanti ab
obitu Kleselii Viennensi Ecclefiae datus eft Epifco-
pus Antonius Wolffrath , Abbas D . Benedicti
Cremifanenfis Afceterii , tertia Augufti die in facra D.
Stephani aede a Cardinali Dietrichsteinio confe-

cratus . Primus omnium Viennensium Epifcoporum,
qui Celfiffimi S. R - I. Principis titulum obtineret , in
fucceflorca pofthac perpetuo transmittendum . Pag. / 98-

Anno 1639.  maximo ludu , non Univcrfttas modo,
fed VIENNA omnis deflevit Celfiflimum fuum Princi¬

pem & Epifcopum Antonium de Wolffrath ino¬
pina morte 1. Aprilis fublatum. Coloniae Agrippinae
anno 1582.  natus , Romae Theologica purpura orna¬
tus , fefe Ciftercienfium in familiam ad S. Crucem In¬
ferioris Austris abdidit : inde Claram vallem in Gal-

lias ad probandam religionem miffus , votis jam adftri-
dus Runenfe primum Ciftercium in Styria incolere juf-
fus ; inde Hilarienfis ejusdem Ordinis Monafterii Abbas
effedus , tamdiu muneri ibi praeerat, dum defundo Cre-
mifanenfi Abbate Alexandro , Csefaris Mathi£

com-

commendatione , ab ejus Monafterii Religiofis Antiftes
poftularetur . A Ferdinando II . fupremus Camerae
aulicae Praefes , confilii intimi deinde Dire &or , ac poft
navatam praeclaram in reformanda Austria operam
Epifcopus Viennensis renuntiatus eft. Ejus munifi¬
centiae hodiernam Epifcopalem aulam Antiftites debent,
refertamque praeftantiflimis libris , ac 28 . voluminibus
MS . , quibus documenta rerum fub Rudolfho , Ma-
thia , ac Ferdinando geftarum , etiam fecretiffima
continentur , Bibliothecam . Praeripuit virum Cardina-
litiae dignitati praematura mors , quam landte , ut vixe¬
rat , anno aetatis 58 - oppetiit . P . III . pag . 216 . 217.
Pfj* 21 8 ' Omnia ejus merita modeftia animi excedit,
quae eidem fequens Coenotaphium confcripfit in Sacello
San&ae Catharin ê , ubi ipfe fibi tumulum vivens
pofuit:

FVI
ABBAS , EPISCOPVS , PRINCEPS.

SVM
PVLVIS , UMBRA , NIHIL.

ANNO M . DC . XXXIX.

Succedor Philippus Fridericus e Comitibus de

Breuner monumentum DecefToris nova epigraphe or¬
navit , quae nigro marmori incifa fic habet:

Y 3 AN

ANTONIO

Religione , Prudentia , animi magnitudine,
rerum humanarum , Divinarumque fcientia iis
comparando , quos vidit & obftupuit antiquitas.

VIRO TRIB VSINFVLIS PARI

Hilarienfi , Cremiphanienfi , ac Pontificum
Viennenfi , Augulti Imperatoris Ferdinandi
II. & Ferdinandi III. intimo Confiliario , ad
Ordines facri Romani Imperii fapientiffimo
Legato : ob labores Reipublicae caufa fortiter
fufceptos &feliciter geltos, inter Imperii Prin¬
cipes adfcito.

Domi , Forisque Magno.
Ut Mortuus viveret apud pofteros,
Philippus Fridericus Epifcopus

Viennensis,
In Cathedram fuccelfor, in tumulum

Succeflurus pofuit.
/Vixit annos LVIII.

Obiit anno M-DC . XXXIX.
Calend. Aprilis.

Hac ex Ttllmetzii TemploS- Stephani.
Anno 1639 . au&am nova Principis Imperii dignita¬

te fedem Antonius Phicippo Friderico e Comitibus
DE

de Breuner , Canonico , & Suffraganeo Olomucenfi
reliquit , in quam Authoritate Apoftolica jam confirma¬
tus , 26 . Decembris ejusdem anni , ipfo fcilicet D . Ste-
phani Cathedralis Ecclefiae Patroni die,folemni ritu eft
indute . Conjp. Hift . Univ . Vienn . P III pag . 218.

Inter caetera praeclare fa<fta novam majorem aram
in Cathedrali VIENNAE pofuit Philippus Frideri-
cus , ut fcriptura marmorea arae fcuto infculpta indicat:

Anno Domini M . DC . XLVII Dominica quarta
'poft Pafcha, Ego Philippus Fridericus , Dei,
Apoftolica Jedis gratia Epifiopus ViennenfisS. R . I Prin¬
ceps, conficravi hoc altare , afundamentis a me ere&um
in bonurcm  s . SmrnA ^ i irroto JMartyris7 omnium
San&orum. £fc.

Altare ftrui coeptum Anno 1640 . perfe &um anno
1647 . totum ex nigro Polonico marmore , undecim ex
pario marmore ftatuis , quas Joannes Jacobus Pock af¬
fabre elaboravit , ornatum . Imago S.Step hanum lapidi¬
bus impetitum refert , quam artifici penicillo Tobias
Pock exprefiit in ftannea ingenti lamina a Joanne Ge-
orgio Diebaldt fufa . Hac ex Tdlmetzio.

Anno 1669 . tumulo non fine veris bonorum omni¬
um lacrymis illatus eft Celfiflf. Princeps , Fridericus
e Comitibus de Breuner , Viennensium Antiftes,
in Sacello maximo B . V . conditus . Epigraphe tumbae
cupreae incifa Principis optimi virtutes ita loquitur:

RE -

REQ VIESCIT IN HAC TVMBA

Fhilippus Frider . ex Comitibus de Breuner , Epico¬
pus Viennenjis , S. R .I . Princeps , at citis fua AnnoLXXII.
Prafuit Eeclefa huic Cathedrali annis XXX . infigni
zelo , falutari verbo , <if raro exemplo . Obiit in Do¬
mino die 22 . Maji , Amo 1669 . Confp. Hiftor . Univ.
P . III . pag . 288 •

Anno eodem 1669 . orbatae Ecclefiae de novo Pa-
ftore providit piaLEopoLDi Caefaris cura , dum eidem
Wildericum L . B . de Walderdorff , Cathedra-
lium Ecclefiarum Moguntinenfis , Herbipolenfis , & Spi-
renfis refpc &ivc Fraeponcum , ct i^aiiuuiuuiii , Imperii
Pro - Cancellarium , praefecit. Hift . Univ. pag. 289-

Anno 1680 . diem fuum 4. Septembris obiit Reve-
rendiffimus Wildericus L . B . a Walderdorff , S.
R . I. Princeps , Antifles Viennensis , aetatis fuae anno
63 ., poftquam Ecclefiae huic annis 11 . magna prudentiae
& zeli laude praefuiflfet. Confp. Hifi . Univ. P . III .pag . 30f.

Sepultus eft in Sacello maximo B. Virginis . Tum¬
bae cupreae infcriptum legitur:

REQUIESCIT IN HAC TVMBA

Wildericus e Baronibus de Wallendorff , Epifcopus
Viennenjis . S . R . I . Princeps . S . C. Majejlatis Confiliarius
intimus , Prapofttus Spirenfis , Canonicus Metropolit . Mo -

gun-

\

guntina , & Catbedrdis Herbipolens. Mtatis fua An.
LXIV Prafuit huic Cathedrali Eccle/ia Annis XI .Obiit
in Domino die IV . Septembris Anno Domini M . DC.
LXXX . Ex Tillmetzio.

Eodem anno curas , dignitatemque mortui occupa¬
vit , qui meritis & virtute fua ad hoc faftigium fibi viam
liraverat R . P . Emericus , Ord . Minorum S. Fran-
cisci Capucinorum, magno honore apud Leopol-
dum Caefarem habitus, & per annos 22 . VIENNAL
ad Scotos Ecclefialtes famofus. Hifl . Univ. pag . 3 os.
£3* 306.

Anno 1685 . vivere defiit Epifcopus Urbis Eme¬
ricus Sinellius , qui uti ob facram facundiame Mo-
nafterio ad Infulam evocatus eft , ita , quia hac quoque
dignitate au&us piam ad concionem faepius dicendi con-
fuetudinem tenuit , non nifi Emericus Facundus audire
meruit . Hifl - Univ. P . III .pag . 316.

Praefulis hujus meritiffimi Coenotaphium in S. Ste-
phani Bafilica iteratis vicibus inveftigavi; fed ff ultra.
In Sacello maximo B. Virginis prope S. Antonii
aram , infra fubfellia , quae amoliri perarduum , fepultum
effe nullus dubito . Epitaphii igitur loco ea fubjicio,
quae ex Hiltoria PP . Seraphicorum S. Francisci Ca¬
pucinorum fida manu accepi

Notit . Vindob. Z An-

Armo 1680 . Commorante Auguftiffimo Imperatore
Leopoldo I. Lindi de Celfijfimi Principis Wilderid Epi-

fcopi Viennenfis , nati de IVallendorjf morte nuntius venit.
Unde Cafarea fua Majeflas ad conteftandum Orbi , quanti

faeram religionem noftram , in particulari vero R . P . Eme-
ricum Hungarum Comaromienfem , Guardianum Vienna ,
de Je optime meritum aftimet ; eundem vacante hoc Epi-

fcopatu SanBijJimo Domino Noftro Innocentio XI pra feri¬
tat , qui attentis profati R . P . Emerici prodaris meritis
de Auguflijfima Domo Auftriaca , ac Religione Catholica ,
non tantum in profentationem a Cofare fa &am ajfentit ,

fed & Nuntio fixo ad Aulam CaJaream refidenti , Illuflrijfi-
mo , ac Reverendiffimo Domino Francifco Bonvifio com-
mijit ; ut relu &antem proceptoS . Obedientio firingeret,
cogeret que. Hmc habito Pontificio affenfu , & tali man¬
dato diBus R . P . Emericus in profeflo  >5! Leopoldi die 14.
Novembris pro Epfcopo Viennenfi denominatus , & in
Sac , Rom . Imperii Principem eft eve&us.

Anno  1 68S - e vivis excejfit 25 . Febr . Celfijfimus
Princeps Emericus ,JEpifcopus Viennenfis,Provincia noftro
per 38 - annos profejfus Capudnus , fervidus Prago ,
hic Vienna ad Scotos Condonator , Guardianus , Defini¬
tor , Cuftos , Mijfionarins in reformatione Auftria infe¬
rioris , poft Mijfionum Apoftolicarum hujus Viennenfis
Nuntiatura Prafe &us , otatis fua 63 . in Bafilica S.
Stephani fepultus.

Mor-

Mortui locum non genere magis , quam virtutibus

flluftriflimus Ernestus e Comitibus de Trautsohn
occupavit . Hift . Univ . P . III pag . 316.

Anno 1702 . 7. Januarii e vivis excellit Ernestu*
Antiftes Viennensis a 24 . Martii 1685 . antea Cano¬
nicus Salisburgenfis , & Argentinenfis . Ephemerides
MS.  Conditus ante gradus Sacelli maximi B. V.

Lapidi fepulchrali infcriptum legitur:

ERNESTVS S. R . I. PRINCEPS
EPISCOPVS VIENNAE E COMITIBVS

DE TRAVTSOHN
OBIIT VII . JANVARH MDCCII

Epitaphium farcophago infcriptum terra occulit.

Anno eodem 7. Aprilis Epifcopatus Viennensis
poflfeflionem coepit Franciscus Antonius e Comiti¬
bus de Harrach . Cit . Epbem.

Anno 1705 . 19 .Odi.Fr anc .Ant . eligitur Coadjutor
Joan . Ern . Archi -Epifcopi Salisburgenfis; & quoniam
hic oculis captus erat , ejus vices adturus Salisburgum abit
anno 1706 , pofita quidem Infula Viennensi , titulo tamen
S. R . I. Principis , ex Josephi Csefaris voluntate retento.
Cum vero anno 1709 . 20 . Aprilis inter mortales efle
defiiffet Jo annes Ernestus Archi -Myfta Salisburgen¬
fis, eidem pleno jure fuccedit Franciscus Antonius,

Z 2 qui



qui dein vitam produxit usque ad 18 Julii 1727 . Han-
siz - T . If. Germ. S. pag. 911.

Anno 1706 . Agente Josepho Caefare Cathedrali
VIENNAE fedi imponitur Franciscus Ferdinandus
e Baronibus de Rumel * ejusdem Caefaris quondam
Inftru&or . Natus 1642 . 28 - 0 &.

Anno 1716 . vitam VIENNvE finiit ejus Urbis An-
tiftes Franciscus Ferdinandus 15 . Martii . Ejus
coenotaphium cernitur ad cancellos Sacelli maximi B.
Virginis ex latere Evangelii.

Coenotaphium haec paucula continet:

SI ALIQVID EX NIHILO CERNERE CVPIS,
SISTE ! ASPICE CINERES FRANCISCI

FERDINANDI
EX BARONIBVS DE RVMEL EPISCOPI

VIENNENSIS , S. R . I. PRINCIPIS!
SI MISERICORDIA TANGERIS,

ORA PRO EJVS ANIMA!

Anno 1716 . 1o . Augufti Sigismundus Comesa
Kolloniz ,antea Epifcopus Vacienfis, in Praefulem Vien-
nensem ad Divi Stephani inauguratur.

Anno 1722 . 1. Junii ab Innocentio XIII . Eccle-
fia Cathedralis Viennensis in Metropolitanam
evehitur , eidemque Neoltadienfis , antehac exemtus,

fub-

fubjicitur . Anno 1728 . petente Carolo VI ., conce¬
dente Benedicto XIII. , alter Suffraganeus additus eft
Officialis ac Vicarius Generalis Viennensis , femper
Epifcopus futurus.

Novae dignitatis infigne, & pofleffionem ad S. Ste-
phanum 24 . Febr . anni 1723 . accepit Sigismundus,
pallio Archi - Epifcopali amidtus a Joanne Mauritio
Comite Manderscheid de Plankenheim Antiftite
Neoftadienfi.

Anno 1727 . 26 . Nov . Romae a Benedicto XHI.
Purpuratis Patribus adfcribitur Sigismundus Viennen-
fis Metropolitanae Praefui.

Idem 4. Aprilis anni 17 2 8- in templo aulico a Ca¬
rolo VI. Imp. rubrum ut vocant Birretum accipit.

Sigismundus Archi - Epifcopus Viennensis &
Cardinalis , poft 50 . Sacerdotii annos pio aulae praeben¬
tis & populi jubilo in Bafilica S. Stephani folenniter
ad aras litat 22 . Odi. Anno 1749 . fubinde Auguftam
Familiam convivio excipit.

Anno 17 50 . 7. Septembris ejus Coadjutor nomina¬
tur Joannes Josephus Comes a Trautsohn Canoni¬
cus SalLsburgenfis& Paflavienfis.

' Anno 1751 . 12 . Aprilis fincero omnium ludfu de¬
plorata eft mors Eminentiftimi Cardinalis , & Archi -E-
pifcopi noftri Sigismundi ‘ quam hac die VIENNA
oppetiit Sepultus ante gradus Sacelli maximi B. V.

Z 3 La-

Lapis fepulchralis fic habet:
SIGISMVNDVS S. R . E . CARDINALIS

PRESBYTER.
S. R . I. PRINCEPS.

PRIMVS ARCHI - EPISCOPVS VIENNENSIS
E COMITIBVS DE KOLLONIZ.

OBIIT DIE XII. APRILIS MDCCLI.
ASTATIS SVJE  SEPTVAGESIMO QVART:

REQVIESCAT IN PACE!
Coenotaphium a fmiftris muro Ecclefiae adhaerens fa¬

cundius loquitur:
T . O. M.

Sta ! qui nunquam non curris ad metam Vitae!
Sta , inquam Viator , Ii potes , & refer:

Vel in Exemplum vel in Admirationem
Pofterorum Memoriae

Sigismundum Cardinalem a Kolloniz
Archi -Praefulem terno teftimonio piifiimum.

Innocentia Vitae.
Probitate Morum.

Eminentia Virtutum . Hinc re&e
Eminentiflimus,

Cui virtutes folum eminentes , mediocris nulla.
Tantus cunieflet,

Viennenfis Ecclefiae Antiftes,
S, R . I. Princeps creatus Anno MDCCXVI.

Epi-

Epifcopali Infula quia digniffimus,
meruit ac debuit favore
Caroli VI . Imperatoris

- Primo Viennae Archi -Epifcopali Pallio
exornari

Anno MDCCXXIII.
Ut primus , & fecundus effet;

Ipfi infignium in Ecclefiam meritorum
praemium Purpura

transmittitur Anno MDCCXXVIII.
Celebrato anno MDCCXLIX . ad aras

Sacerdotii Jubilaeo,
Tempus fuae refolutionis inftare videns

Ecclefiam fuam noluit relinquere Viduatn:
Ideo non carne & fanguine,

fed revelante fuperno Flamine fponfum elegit
Jofephum.

Quem in ipfa Divinae Nativitatis node
Archi -Epifcopum Confecrans

Genuit fucceflorem. Anno MDCCL.
Vixit Sigismundus Dives pauperibus,

Sibi Diviti pauper.
Ut etiam poft fata elfet munificus,
Omnia fua bona teftamento reliquit

Pauperibus Orphanis.
Tandem perado fenedutis Vefper ;e

Ple-

'Plenus dierum & Gloriofus meritis

Poft mediam nodem obdormivit in Domino
Anno MDCCLI .aetatis LXXV die XII .ApriL

Cui a maximo usque ad minimum parentant,
aeternam requiem

Omnes devotiflime precantur.

Anno 1751 . in Archi - Myftae fedem fubiit ejus
Coadjutor Joannes Josephus a Trautsohn.

Anno 1756 . Josephus Archi - Epifcopus Vien¬
nensis Cardinalium Collegio adfcriptus a Benedicto
XIV,ab Augufta MARIA THERESIA rubro Birreto
tegitur in templo aulico . 1o . Junii.

Anno 1757 . 10 . Martii praematuro fato extinttus
eft Josephus Cardinalis & Archi - Praefui Dioecefis hu¬
jus . Natus Anno 1704 . fepultus ante gradus Sacelli
maximi B . V.

Lapidi fepulchrali hae folum infertae literae:
I.

S. R . E . P.
C . T . C . I.
F . A . E . V.
S. R . I . P.
A 1 7 5 7-

Novum & elegans coenotaphium anno 1764 . eidem
Joannes Wilhelmus S-R . I. Princeps a Trautsohn,

Co-

Comes in Falkenftein , Frater natu major , S. C.R .A .M.
Aulae Praefe&us , Aurei Velleris Eques , Austris
Marefchallus , unicus ex antiquiffima familia fuperftes
pofuit. Epitaphium Purpuratus SuccelTor fic infcribi
voluit:

JOSEPHVS
FILIVS JOAN . LEOP . S. R . I. PRINCIPIS.

A . TRAVTSOHN
GENERE . VIRTVTE . DOCTRINA.

CONSPICWS.
PRIMA ADOLESCENTIA , CANONICVS
SALISBVRGENSIS , ET PATAVIENSIS.

MOX PIGEPOSITVS SEXARDIENSIS.
POST ARCHIEPISCOPVS VIENNENSIS.

S. R . I. PRINCEPS.
DENIQVE CARDINALIS.

SVPREMVS LIBERALIVM STVDIORVM
MODERATOR.

MVLTIS BREVI TEMPORE REBVS GESTIS
PRO CHRISTIANA ET CIVILI REPVBLICA

' PLVRES ET MAJORES MOLIENS
MORTE PIGEVENTVS.

ANNO ITATIS LIII . ANNO DOMINI
M . D . CCLVH.

Notit . Vindob. Aa In

In defundi locum MARIA THERESIA Augufta
nominat Christophorum Antonium Comitem a
Migazzi de Waal , et Sonnenthurn , Epifcopum
Wacienfem.

Primam hic lucem afpexit anno 1714 . 23 . O&obris.
Canonicus Cathedralium Ecclefiarum , Brixinenfis

Anno 1732 . Tridentinae Anno 1741 . Prior ad S. Leo-
nardum Anno 1735 , ad S.tEgidium Anno 1742.

Sacrae Romanae Rotae , ut vocant , Auditor anno
1745 , eodemque anno Caefareus pro magno Hetruriae
Ducatu ad Pontificem Orator.

Anno 1751 . Coadjutor Archi -Epifcopatus Mech-
linienfis , Confiliarius Caefarearum Majeftatum intimus,
ac earundem ad Hifpanicam aulam Legatus.

Epifcopus Wacienfis Anno 1756 . 18 -Julii.
Nominatur Archi - Epifcopus Viennensis 19.

Martii Anno 17 5 7.ac eodem anno 18 •Septembris Me¬
tropolitanae fedis hujus pofieffionem capit.

Renuntiatur S. R . Ecclefiae Cardinalis a Clemente
XIII . 2 3. Novembris Anno 1761.

Anno 1762 . 2. Martii in templo aulico rubrum
Birretum accipit ex manibus MARLE THERESLE
Auguftae.

Eodem anno conftituitur perpetuus Adminiftrator
Epifcopatus Wacienfis.

Vi-

Vivit etiamnum oviculis fuis Purpuratus hicPaflor : &
meritorum plenus nec poft fata , utinam fera ! emorietur.

CAPUT  XVII.

De Portis Uriis Viennensis.

A
JLjLntiquiffimae , quoad conflat , urbis portae fuere;
prima Pallerthor , quaea fabricatoribus fagittarum no¬
men habuit , & re &e a Steyerero in Annotationibus
ad Vitam Alberti II. coi . 261 . Pfeilerthor ; a
Fuhrmanno autem perperam Bauerthor vocatur.
Omnes fiquidem portae a vicinia fua nomen traxere ; con¬
flat autem portam hanc vicinas habuilfe plateas duas,
unam a fabricatoribus arcuum , Bognergassen , alte¬
ram a fagittarum artificibus Pfeilergassen compel¬
latam . Sublata eft haec porta una cum turri 14 . Julii
Anno 1732 . Steyerer . cit. coi . 263.

Alteram portam , cum Fuhrmanno fletiffe autu¬
mo prope forum , quod modo vernacula lingua ad
Stock im Eisen dicitur.

Tertia eo loco fuerit , quo nunc carnes venales pro¬
flant . Idem Fuhrmannus.

Aa 2 Quar-

